
СЛАНБЕКОВА Жамила Мусахановна,
№12 жалпы білім беретін мектебінің қазақ тілі мен әдебиеті пәні мұғалімі.
Түркістан облысы, Шардара ауданы

БІЛІМ БЕРУ ҮДЕРІСІНДЕГІ ЖҮЙЕЛІ БАҚЫЛАУ – ТАБЫСТЫ НӘТИЖЕНІҢ НЕГІЗІ

Қазіргі білім беру жүйесінің басты мақсаты – жан-жақты дамыған, шығармашыл, өз бетімен ойлай алатын тұлға қалыптастыру. Бұл мақсатқа жету жолында оқу процесін тиімді ұйымдастырумен қатар, оқушылардың білім сапасын жүйелі түрде бақылап, талдап, түзетіп отыру – табысты нәтижеге қол жеткізудің негізі болып табылады.
Жүйелі бақылау дегеніміз не?
Жүйелі бақылау – оқушылардың оқу жетістіктерін кезең-кезеңімен бақылап, оқу-тәрбие процесіндегі кемшіліктерді дер кезінде анықтап, оларды жою үшін нақты шаралар қолдану. Ол білім сапасын тұрақты түрде қадағалап отыруға, оқу жоспарлары мен бағдарламаларының тиімді орындалуын қамтамасыз етуге бағытталады.
Жүйелі бақылаудың негізгі бағыттары:
1. Күнделікті сабақтарға қатысу және талдау – мұғалімнің әдістемелік шеберлігі мен оқушы белсенділігін бағалау. Білім сапасын арттыруда мұғалімнің сабақты тиімді ұйымдастыруы, оқыту әдістерін дұрыс таңдауы және оқушы белсенділігін арттыруы маңызды рөл атқарады. Осы орайда күнделікті сабақтарға қатысу және талдау жұмысы – оқу процесінің сапасын бақылаудың ең тиімді құралдарының бірі.
Сабақтарға қатысу арқылы:
- Мұғалімнің сабаққа дайындығы, оқу мақсатының нақтылығы, сабақты құрылымдау деңгейі байқалады;
- Мұғалім мен оқушы арасындағы кері байланыс деңгейі анықталады.
2. Күнтізбелік-тақырыптық жоспарлардың орындалуын тексеру – оқу жүктемесінің дұрыс орындалуын бақылау. Күнтізбелік-тақырыптық жоспар (КТЖ) – мұғалімнің оқу жылына жоспарлаған жұмысының негізгі құжаты. Бұл құжаттың жүйелі орындалуы – оқу үдерісінің сапалы жүруіне, білім мазмұнының толық меңгерілуіне тікелей әсер етеді.
КТЖ-ның орындалуын тексеру:
– пән мұғалімдерінің оқу жоспарына сай жұмыс жүргізіп жатқанын бақылауға;
– оқу мақсаттарының сабақ кестесіне сәйкес берілуін және сабақтардың жүйелілігін анықтауға;
– оқу жүктемесінің нақты орындалуын қамтамасыз етуге мүмкіндік береді.
3. Білім сапасын талдау – тоқсандық, жылдық қорытынды бойынша үлгерім мен сапа көрсеткіштерін сараптау. Білім беру үдерісінің тиімділігі мен нәтижелілігін анықтаудың негізгі көрсеткіштерінің бірі – білім сапасын талдау. Бұл жұмыс тоқсандық және жылдық қорытындылар негізінде оқушылардың үлгерімі мен сапа көрсеткіштерін сараптауға бағытталады.
Талдау барысында:
- әр пән бойынша оқу бағдарламасының меңгерілу деңгейі;
- білім алушылардың оқу жетістіктері;
4. Әдістемелік бірлестіктер жұмысын бақылау – пән мұғалімдерінің кәсіби дамуын үйлестіру. Әдістемелік бірлестіктер – педагогтардың тәжірибе алмасуы мен кәсіби дамуына жағдай жасайтын маңызды құрылым. Бірлестік жұмысының жүйелі жүргізілуі білім сапасын арттыру мен жаңартылған білім беру мазмұнын тиімді енгізуге ықпал етеді.
Бақылаудың мақсаты – пән мұғалімдерінің әдістемелік және кәсіби шеберлігін жетілдіру, оқыту үрдісіндегі жаңашыл тәсілдерді енгізуге бағыт беру.
Бақылау аясында қамтылатын негізгі бағыттар:
- жаңартылған бағдарлама, критериалды бағалау, саралап оқыту бойынша жұмыстар;
- шығармашылық ізденіс пен тәжірибе алмасу деңгейі;
- жас мамандар мен тәжірибелі ұстаздардың өзара ықпалдастығы.
Бақылау нәтижесінде әдістемелік көмек көрсетіліп, мұғалімдердің кәсіби өсу траекториясы айқындалады. Бұл жұмыс пән мұғалімдерінің кәсіби даму үдерісін жүйелі түрде үйлестіріп, ортақ әдістемелік деңгейдің көтерілуіне жағдай жасайды.
5. Олимпиадалар мен байқауларға дайындық – дарынды оқушылармен жұмысты бағалау. Олимпиадалар мен пәндік байқаулар – оқушылардың білімін тереңдетуге, ойлау қабілетін дамытуға, шығармашылық әлеуетін ашуға ықпал ететін маңызды бағыттардың бірі. Бұл жұмыстар дарынды және қабілетті оқушылармен жүйелі жұмысты ұйымдастырудың нақты көрсеткіші болып табылады. Дарынды оқушыларды анықтау, оларға қосымша қолдау көрсету және пәндік қызығушылығын дамыту – мұғалімнің кәсіби шеберлігі мен ізденісінің нәтижесі.
Олимпиадаға дайындық барысында:
- оқушының қабілетіне сай жеке дайындық жоспары түзіледі;
- күрделі және шығармашылық тапсырмалармен жұмыс жүргізіледі;
Бұл жұмыс барысында мұғалім мен оқушы арасындағы сенімді қарым-қатынас орнап, білімге деген ұмтылыс күшейеді. Сонымен қатар, оқушының жетістігі арқылы мектептің білім сапасы мен беделі де артады.
Жүйелі дайындық – табыстың кепілі. Сондықтан бұл бағытта мектеп әкімшілігі, әдістемелік бірлестік пен пән мұғалімдері бірлесе отырып, дарынды оқушылардың мүмкіндігін толық ашуға ықпал етуі қажет.
6. Құжаттарды жүргізу сапасы – журнал, оқыту жоспары, кері байланыс материалдарын тексеру. Білім беру ұйымындағы оқу үдерісінің тиімділігі мен сапасы жүргізілетін құжаттармен тікелей байланысты. Кері байланыс материалдары – білім алушылардың меңгеру деңгейін анықтауға, оқыту тәсілдерін жетілдіруге мүмкіндік береді. Бұл – сапалы білім берудің, есептіліктің және басқарушылық шешімдердің негізі.
Нәтижеге жетудің шарттары:
- Әр мұғалімнің сабақ беру деңгейін үнемі қадағалап, әдістемелік көмек көрсету;
- Төмен үлгерімді оқушылармен жеке жұмыс жоспарын құру;
- Қалыптастырушы бағалауды жүйелі жүргізу;
- Мұғалімдермен кері байланыс жүргізу арқылы кәсіби қолдау көрсету.
Қорытынды:
Жүйелі бақылау – білім беру сапасын арттырудағы басты құрал. Білім беру үдерісіндегі, оқыту сапасын арттырудың, оқушылардың жетістіктерін дәл бағалаудың және мұғалімнің кәсіби қызметін жетілдірудің негізгі құралы. Бақылау жұмыстары, сабаққа қатысу, құжат жүргізу, жоспарлардың орындалуын тексеру, олимпиада, байқау, кері байланыс – бәрі өзара байланыста жүргізілуі тиіс. Сондықтан да мектепішілік бақылау жұмыстары мақсатты, жүйелі, әділ және нәтижелі болуы қажет. Бұл – сапалы білімнің, тиімді оқытудың және табысты мектептің басты шарты. Ол оқу үдерісіндегі кемшіліктерді алдын ала анықтап, нәтижеге бағытталған нақты жұмыс жүргізуге мүмкіндік береді. Жүйелі қадағалау – табысты мектеп пен сапалы білім кепілі.
